
 

Praia de Arnela

 

 

DATOS XERAIS

Comarca: Costa da Morte. Sector: Costas de Touriñán e Fisterra. Municipio: Fisterra. Parroquias:
San Vicezo de Duio. Extensión: 0,26km2.

1. EMPRAZAMENTO



 

 

ELEMENTOS NATURAIS ELEMENTOS ANTRÓPICOS

USOS DO SOLO

Esta unidade ten un carácter natural, marcada polo seu abrupto relevo no que só existe unha masa forestal, na súa zona máis elevada e algún terreo de cultivo
asociado a varias construcións no límite da unidade.

MORFOLOXÍA

Situada no límite sueste, son construcións espontáneas que xurdiron como segunda residencia, sen ter ningunha conexión, tanto estrutural como tipolóxica co
núcleo máis achegado que é Vilar.

INFRAESTRUTURAS DE MOBILIDADE

Cruza pola parte sueste unha estrada local que une Vilar con Denle, dela saen, á altura das construcións dous camiños de terra peonil.  Salvando un forte
pendente, o primeiro baixa ata a praia de Arnelas e o segundo percorre o bordo costeiro ata chegar á Punta de Arnelas.

PATRIMONIO HISTÓRICO

Ao ser unha unidade de reducida superficie, e non conter ningún asentamento tradicional, non recolle ningún elemento patrimonial catalogado.

AS FORMAS DO RELEVO

A unidade disponse formando unha pequena enseada semicircular orientada cara ao noroeste, nunha área de deposicións debido á súa superficie chaira. Ao seu
redor, marcan o límite as ladeiras dos montes Denle, ao leste, e Arnela, ao sudoeste; sendo máis pronunciadas as deste último (40-50 %).

AS UNIDADES LITOLÓXICAS

Incluída no Dominio hercínico, contén un granitoide migmático con nebulitas. O Cuaternario fosiliza case todo o baseamento rochoso debido ao ascenso das
dunas e do manto eólico ladeira arriba na parte central da enseada.

A DIVERSIDADE CLIMÁTICA

Pequena cunca pertencente ao dominio climático Cálido e Húmido. Acumula entre 1200mm e 1400mm de precipitación media ao ano. As temperaturas en xeral
son suaves con valores medios por riba de 15ºC e unha oscilación térmica media anual entre 12,5ºC e 13,5ºC.

OS SOLOS

Arenosois álbicos e háplicos no complexo sedimentario. Na vertente dominan os cambisois e umbrisois dístricos asociados a tramos de menor e maior desnivel
respectivamente, quedando relegados os solos máis pobres, de escaso grosor ao sector occidental da unidade na ladeira do Monte de Arnela.

AS AUGAS

A esta unidade verten pequenos arroios temporais, que a través da praia de Arnela, chegan ás Augas Costeiras do Cabo da Nave (20141).

O PATRIMONIO NATURAL

A unidade pertence ao ZEPVN Costa da Morte-LIC Costa da Morte. É unha costa sedimentaria na que os hábitats dominantes son os de dunas, preferentemente
os do grupo 21, dunas marítimas atlánticas, aínda que poden aparecer o 2230, céspedes de Malcolmietalia e 2260, dunas con vexetación esclerófila do Cisto-
Lavanduletalia, xa pertencentes ao grupo das dunas mediterráneas (22). As dunas remontantes das ladeiras mesturan a súa vexetación areosa coa de matos
costeiros secos (4030, breixos secos europeos e 4040, breixos secos costeiros atlánticos de Erica vagans). Nos extremos da unidade, de vertentes acantiladas,
estes matos encóntranse, máis ou menos, en estado puro.

2. CARACTERIZACIÓN



 

 

O CARÁCTER E A ORGANIZACIÓN ACTUAL

O selo desta paisaxe dállo o areal de Arnelas que xunto ao escarpado relevo, composto por cantís e as súas dunas remontantes cubertas dun manto de
vexetación, confírelle un carácter natural e salvaxe.

DINÁMICA DA PAISAXE

Apréciase un incipiente desenvolvemento dun asentamento espontáneo en zona alta da unidade e a implantación dunha masa de frondosas de repoboación na
vertente noreste. Máis alá diso a paisaxe permaneceu máis ou menos intacta.

RISCOS E IMPACTOS

A completar durante a elaboración dos catálogos e directrices da paisaxe litoral.

VALORACIÓN DA PAISAXE

O trazo de maior singularidade desta paisaxe radica na posición do sistema praia-dunas de Arnelas, o seu encaixe entre as vertentes acantiladas é un trazo
distintivo que resulta sorprendente e achégalle unha maior fraxilidade visual e ecolóxica conferíndolle ademais un aspecto recóndito. As texturas, o cromatismo
e as sinuosas formas do relevo accidentado que albergan unha praia agochada caracterizan a plasticidade desta unidade. O conxunto está incluído na Rede
Natura 2000, como toda a costa do sector ao que pertence. O carácter abrupto da paisaxe permítenos unhas boas panorámicas desde calquera lugar da
unidade, é recomendable a ruta que nos leva ata Punta Arnelas, xa que nos permite un recoñecemento moi detallado dos elementos da paisaxe.

 

 

3. AVALIACIÓN



  

OBXECTIVOS DE CALIDADE PAISAXÍSTICA

A completar durante a elaboración dos catálogos e directrices da paisaxe litoral.

ACCIÓNS

A completar durante a elaboración dos catálogos e directrices da paisaxe litoral.

ÁMBITOS DE RECUALIFICACIÓN

Nesta unidade non se contemplan posibles ámbitos de recualificación.

 

4. PLANIFICACIÓN



  

 


